
Kandidati/ja: 1. Edon Mulaki
Tema: Bindjet dhe qëndrimet e mësimdhënësve lidhur me rolin e përdorimit të teknologjisë në mësimdhënien e historisë
ABSTRAKTI
Shekulli XXI është shekulli i zhvillimeve të mëdha teknologjike, shekulli i ndryshimeve të mëdha në sferën digjitale. Së bashku me këto ndryshime, po ndryshon edhe mësimdhënia duke u bazuar më shumë në përdorimin e teknologjisë në procesin e mësimdhënies dhe të nxënit e lëndës së historisë. Me integrimin e teknologjisë dhe shfrytëzimin e saj në procesin mësimor i jep mësimdhënies dhe mësim nxënies një mjet tejet të nevojshëm që përmirëson dhe ndihmon metodat e mësimit por edhe tërë arsimin në përgjithësi.
Në këtë studim janë hulumtuar, analizuar dhe paraqitur bindjet dhe qëndrimet e mësimdhënësve të historisë lidhur me rolin e përdorimit të teknologjisë në mësimdhënien e historisë. 
Mbledhja e të dhënave është bërë përmes metodës kualitative (cilësore) me analizë tematike të të dhënave. Si instrument i këtij hulumtimi ishte intervista gjysmë e strukturuar, ku pjesëmarrës ishin gjithsej 15 mësimdhënës të lëndës së historisë, të moshave të ndryshme dhe të cilët punonin në shkolla urbane, rurale dhe mikse nëpër qytete të ndryshme të Kosovës.
Gjetjet e dhëna paraqesin një vullnet të madh të mësimdhënësve për të integruar teknologjinë në procesin mësimor ku shumica e tyre kishin bindje dhe qëndrime pozitive rreth rëndësisë dhe rolit të teknologjisë në procesin mësimor të lëndës së historisë.
Gjithashtu në këtë hulumtim si e gjetur tjetër ishte edhe rritja e angazhimit dhe motivimit të nxënësve gjatë përdorimit të teknologjisë gjatë orëve mësimore të historisë. Rezultatet e nxjerra nga ky hulumtim po ashtu tregojnë që përdorimi i teknologjisë në klasë vjen edhe me shumë sfida si: mungesa e pajisjeve teknologjike, probleme teknike dhe rrjeti i dobët, mungesa e trajnimit dhe kompetencës digjitale etj.
Diskutimi përfundimtar i gjetjeve ka siguruar një pasqyrë në perceptimet dhe përvojat e mësimdhënësve të historisë rreth ndikimit të teknologjisë në procesin e mësimdhënies së historisë por edhe sfidat dhe vështirësitë nëpër të cilat kalojnë gjatë përfshirjes së saj në procesin mësimor.
Fjalët kyçe: Histori, metodë, mësimdhënie, shkollë, teknologji.




Kandidati/ja: 2.  Rajmonda Hamza
Tema: Ndikimi i të nxënit të rrokjeve në aftësinë e të lexuarit te nxënësit e klasës së 6-të
Abstrakti

	Ky hulumtim ka për qëllim të zbulojë ndikimin e të nxënit të rrokjeve në aftësinë e të lexuarit te nxënësit e klasës së gjashtë në komunën e Rahovecit, përkatësisht në katër shkolla të kësaj komune, dy shkolla në fshatra dhe dy shkolla të tjera në qytet. Synim i këtij punimi është gjithashtu të kuptohet ndërlidhje që ekziston mes të nxënit të rrokjeve dhe aftësisë së të lexuarit.
Metoda që përdor ky hulumtim është metoda sasiore. Si instrument për mbledhjen e të dhënave në këtë hulumtim është testi, i cili ka dhjetë kërkesa. Testi u përpilua në atë mënyrë që të kuptohet ndërlidhja dhe ndikimi i të nxënit të rrokjeve në të lexuarit e nxënësve. Pra, në test kishte edhe pyetje të tilla që na i bënë shumë gjëra edhe më të qarta, për të dy çështjet të cilat diskutohen në hulumtim. 
Mostër e këtij hulumtimi janë 126 nxënës të klasave të gjashtë, ndërsa analiza e të dhënave u për nëpërmjet programit Microsoft Office Excel. Rezultatet e këtij hulumtimi pritet ët jenë të dobishme për nxënësit, po edhe për mësimdhënësit, të cilët ballafaqohen me nxënës që kanë vështirësi në të lexuar.
Fjalët çelës: nxënës, të nxënit, ndikim, rrokje, të lexuarit   



























Kandidati/ja: 3. Gentijanë Foniqi

Tema: Motivimi i nxënësve përmes metodave bashkëkohore në të nxënit e lëndës së Historisë
ABSTRAKTI
Lënda e Historisë çdo ditë e më shumë po cilësohet si një lëndë e mërzitshme, e ngarkuar me data, ngjarje të cilat te nxënësi nuk po ngjallin interesim për t’u mësuar. Mësimdhënësi pa dyshim që ka një rol të rëndësishëm te nxënësi, një mësimdhënës i mirë mundet dhe duhet t’i motivojë nxënësit që ta duan lëndën e Historisë e këtë pa dyshim që mund ta bëjë sa ma mirë me anë të metodave bashkëkohore të mësimdhënies, ku më anë të tyre, nxënësit mund ta kenë më të lehtë të nxënit e lëndës.
Mësimdhënësi duhet të ketë një planifikim për orën mësimore, një orë e pa planifikuar është orë e quar dëm, me anë të metodave bashkëkohore ora mësimore bëhet më kreative dhe më tërheqëse për nxënësit, pasi që nuk kemi të bëjmë më vetëm me fjalën e lirë të mësuesit, por tani e kemi në qendër nxënësin ku vëmendja kryesore është te ai. 
Qëllimi i këtij hulumtimi është që të trajtojmë motivimin i nxënësve përmes metodave bashkëkohore në të nxënit e lëndës së Historisë  dhe në arritjen e rezultateve sa më të mira. 
Në këtë hulumtim, do të përdoret metoda e hulumtimit në veprim. Ky hulumtim do të ketë karakteristikat e një studimi eksperimental. Nxënësit do të ndahen në dy grupe, një grup eksperimental dhe një grup i kontrollit. Në grupin eksperimental ora mësimore do të zhvillohet me metoda bashkëkohore, ndërsa tek grupi i kontrollit ora mësimore do të zhvillohet në mënyrë tradicionale, pra ky do jete intervenimi.
Mostra për këtë hulumtim do të jetë e qëllimshme dhe do të përfshijë 60 nxënës të klasave të nënta nga dy shkolla, të shkollës fillore “Bafti Haxhiu” si dhe të shkollës “Dëshmorët e Vitisë” të komunës së Vitisë. Instrumentet që do të përdoren për  realizimin e këtij hulumtimi do të jenë  intervistat gjysmë të strukturuara. Për analizimin e të dhënave  metodën eksperimentale me anë të të cilit  rezultatet e dalura do të krahasohen dhe analizohen, hulumtimi eshte qasje mikse pra kualitativ-kuantitativ.
Qëllimi i këtij hulumtimi është të shohim motivimin e nxënësve përmes metodave bashkëkohore në të nxënit e lëndës së Historisë.  Përmes këtij studimi, synojmë të kuptojmë nëse këto aktivitete ndikojnë në rritjen e përmirësimit  të të nxënit e nxënësve në  lëndën e historisë.
Fjalët kyçe: Mësimdhënie,motivimi, metoda, historia, nxënësit.













Kandidati/ja: 4. 
Tema: 






Kandidati/ja: 5.  

